
Fakulti : Institut Pengajian Sains Sosial 

 

Dalam satu kenyataan, JobStreet.com (2012) melaporkan ramai warga Malaysia 

menyatakan tidak gembira untuk bekerja. Salah satu faktor utama yang dikenalpasti 

adalah hubungan yang dingin dengan penyelia terdekat atau ketua masing-masing. Oleh 

yang demikian, kajian ini akan mengenalpasti persepsi guru-guru terhadap stail 

kepimpinan guru besar dan sejauhmana persepsi ini mempengaruhi kepuasan kerja guru 

di Sekolah-sekolah Rendah Kebangsaan Tamil di daerah Jempol dan  Jelebu , Negeri 

Sembilan. Kajian ini hanya merujuk kepada empat pembolehubah kepimpinan iaitu 

mengarah, berorentasikan kejayaan, menyokong dan berserta. Keempat-empat 

pembolehubah diperolehi daripada Teori Path-Goal (House & Mitche1l, 1971). 

Pembolehubah utama dalam kajian ini ialah tingkat kepuasan kerja guru sebagai 

pembolehubah bersandar. Bagi dimensi kepuasan kerja terdapat tujuh kelompok item 

iaitu faktor gaji, kenaikan pangkat, penyeliaan, ganjaran, pesekitaran kerja dan rakan 

sekerja.  

 

Dimensi-dimensi yang dipilih untuk mengukur kepuasan kerja adalah mengikut Teori 

Dua Faktor Herzberg yang menerangkan faktor hygiene dan motivasi. Faktor intrinsik 

(motivasi) yang terlibat dalam kajian ini usaha untuk mendapat kenaikan pangkat 

manakala faktor ekstrinsik (hygiene) merangkumi faktor gaji, ganjaran, pesekitaran 

tempat kerja, penyeliaan, komunikasi (interpersonal) dan sokongan rakan sekerja. 

Kajian ini berbentuk kolerasi dimana ia menggunakan kaedah deskriptif dan inferensi 

(kolerasi dan regresi).  

Populasi kajian ini terdiri daripada guru-guru terlatih dan berjawatan tetap daripada 12 

buah Sekolah Rendah Kebangsaan Tamil  yang terpilih di daerah Jempol dan Jelebu , 

Negeri Sembilan. 

Sejumlah 154 orang guru daripada 12 buah sekolah terpilih telah dijadikan sebagai 

sampel kajian. Hasil kajian mendapati faktor rakan sekerja mencatat nilai purata yang 

tertinggi (4.277) berbanding dengan faktor kepuasan kerja guru yang lain. Ini 

bermaksud, pengaruh rakan sekerja mempunyai hubungan kuat dengan sikap rasa puas 

hati guru. Nilai purata bagi kepuasan kerja adalah 3.983 iaitu berada pada tahap yang 

tinggi. Ini bermaksud guru-guru disekolah Tamil daerah Jempol dan Jelebu amat 

berpuas hati dengan gaya  kepimpinan guru besar. Daripada 12 sekolah yang dikaji , 

didapati stail kepimpinan orientasi kejayaan yang paling banyak diamalkan oleh para 

guru besar (M= 4.011). Nilai kolerasi (r) untuk gaya kepimpinan orientasi kejayaan 

dengan faktor kepuasan dalam dimensi gaji adalah .273 dan ini menunjukkan bahawa 

gaya kepimpinan orientasi kejayaan mempunyai perkaitan yang positif dan rendah. 

Gaya kepimpinan menyokong mempunyai perkaitan yang signifikan dengan dimensi 

kenaikan pangkat (r= .329, p<0.05).  

 

Bagi gaya kepimpinan partisipatif, terdapat hubungan signifikan yang positif dan 

sederhana dengan dimensi kepuasan kerja. Kenyataan ini boleh dibuktikan dengan nilai 

kolerasi (r=.373). yang tertinggi berbanding dengan gaya kepimpinan yang lain. Juga 

didapati nilai koefisien kolerasi ini berada pada aras p≤0.05. Hasil ujian ini 

membuktikan terdapat faktor dominan iaitu gaya kepimpinan partisipatif yang 

mempengaruhi kepuasan kerja dalam kalangan guru-guru sekolah Tamil di Jempol dan 

Jelebu, Negeri Sembilan. Secara kesimpulan, hipotesis kelima diterima. Pembolehubah 

ini memberi sumbangan hanya sebanyak 13.33% dalam menerangkan kepuasan kerja 

sebagai pemboleubah bersandar. Ini juga bermaksud terdapat 86.67% faktor-faktor lain 

yang dapat meramal kepuasan kerja. Nilai F= 24.667 dan Sif F=.000 membuktikan 

model ramalan ini adalah fit. 

 

Di peringkat teoritikal, kajian ini telah memperluaskan pemahaman terhadap kepuasan 

kerja. Hasil kajian, di dapati kepimpinan partisipatif dapat membentuk tenaga pengajar 

yang mempunyai kepuasan kerjayanya. Di peringkat praktikal, gaya kepimpinan 

partisipatif yang dipimpin oleh guru besar dapat meningkatkan kompetensi kerja dalam 

kumpulan. Pelbagai latihan untuk kepimpinan partisipatif perlu dijalankan  

memandangkan pembolehubah ini adalah prediktor utama. 

 

Berdasarkan kajian ini, seorang pengetua yang mengamalkan stail kepimpinan 

partisipatif perlulah mengalakkan guru menggunakan tatacara kerja yang seragam, 

mudah didekati dan mesra, memberi layanan seolah-olah semua guru adalah setaraf 

dengannya, perlulah senang mencuba idea-idea baru bersama guru, menerima cadangan-

cadangan yang dikemukakan oleh guru untuk dilaksanakan dan beliau perlu memastikan 

sikapnya jelas difahami oleh  guru. Guru besar disarankan menggunakan lebih banyak 

pendekatan hubungan kemanusiaan berbanding autokratik bagi meningkatkan komitmen 

dan motivasi guru-guru di samping membentuk pesekitaran kerja yang konduksif 

memandangkan faktor ini yang mempunyai nilai kolerasi yang tinggi dengan kepuasan 

kerja. 

Abstract of this thesis is presented to the senate of Universiti Putra Malaysia 

in fulfillment of the requirement of the Degree of Master of Science 

 

RELATIONSHIP BETWEEN LEADERSHIP STYLE OF HEADMASTERS AND 

LEVEL OF NATIONAL TYPE PRIMARY TAMIL SCHOOL TEACHERS JOB 

SATISFACTION 

 

By 

RAMAN KALI PERUMAL 

May 2014 

 

Chairman : Prof. Paramasivam A/L Muthusamy, PhD 

Faculty : Institute of Social Science Studies 

 

JobStreet.com (2012) reported that many Malaysians are not satisfied with thier current 

job. One of the main factor was weak relationship with the immediate supervisor or 

head respectively. Therefore, this study identified the relationship leadership style with 

job satisfaction of teachers in SJK(T) Jempol and Jelebu, Negeri Sembilan. The 

independent variable consists of four variables from the Path-Goal Theory (House & 

Mitche1l, 1971). The main variables in this study are job satisfaction level as the 

dependent variable. For the dimensions of job satisfaction, there are seven groups of 

items that factor pay, promotion, supervision, rewards, and basically work colleagues.  

 

Dimensions chosen to measure job satisfaction is based Two Factor Theory Herzberg's 

hygiene factors and explaining the motivation. Intrinsic factors (motivation) involved in 

this research effort is to get promotion while extrinsic factors (hygiene) factors include 

salary, benefits, basically work, supervision, communication (interpersonal) and support 

colleagues.  

 

The study population consisted of trained teachers and permanents of 12 Tamil primary 

schools selected in the district Jempol and Jelebu, Negeri Sembilan. A total of 154 

teachers from 12 selected schools were used as samples. The findings from the study 

indicate dominant factor influencing job satisfaction among school teachers in Jempol 

and Jelebu, Negeri Sembilan was the participatory leadership style.  

At the theoretical level, this study expands the understanding of job satisfaction. The 

study, it was found that participatory leadership can shape instructors with career 

satisfaction. At a practical level, participatory leadership style led by the headteacher to 

improve competence in group work. Various participatory leadership training to be 

carried out as the main predictor variable.  

 

Based on this study, a principal of the practice of participatory leadership style should 

encourage teachers to use standardized procedures, approachable and friendly, seemed 

to treat all teachers are equivalent, should be fun to try new ideas with teachers, receive 

recommendations submitted by the teacher to be and he should make sure his attitude is 

clearly understood by teachers. The headmaster advised to use more human relations 

than autocratic approach to enhance the commitment and motivation of teachers as well 

as create a conducive working basically as these factors have a high correlation with job 

satisfaction. 

BAB 1 

PENDAHULUAN 

 

1.1 Pengenalan 

Ahli Falsafah Klasik Tamil yang Terunggul Thiruvalluvar telah menyatakan, 

  

“This work, by this, this man can do, 

Like this entrust the duty due “ Thirukkural (kural: 517) 1998 

 

Kenyataan di atas menunjukkan betapa pentingnya kepimpinan seseorang dalam 

mentadbir sesebuah organisasi. Pelanggan akan menentukan kualiti sesebuah organisasi 

dan tiada objektif yang lain daripada memberi produk dan perkhidmatan untuk 

memuaskan keperluan pelanggan. Selain itu, organisasi komersial yang gagal untuk 

memberi perkhidmatan yang baik akan sendirinya merancang untuk terkeluar daripada 

perniagaan. Oleh hal yang demikian, stail kepimpinan dan kepuasan kerja mempunyai 

hubungan yang rapat (Burnham,1997). Malahan, pencapaian wawasan insitusi sekolah 

yang menjadi tunjang pendidikan negara sangat bergantung kepada pengurus sekolah dan 

ahli-ahli organisasi untuk meningkatkan prestasi.  

 

Kementerian Pendidikan Malaysia (KPM) sedang melaksanakan program-program untuk 

meningkatkan prestasi yang berfokus kepada pelajar dari aspek kurikulum, ko-kurikulum 

dan pembangunan sahsiah. Menurut Alimudin Mohd Dom (2010), perubahan adalah dari 

segi kurikulum dan sistem peperiksaan sekolah. Perubahan yang sangat ketara dan 

mendadak ialah daripada peperiksaan pusat ke penilaian berasaskan sekolah. Oleh itu, 

antara perubahan dilakukan oleh Kementerian Pelajaran Malaysia adalah seperti 

perlaksanaan  Kurikulum Standard Sekolah Rendah (KSSR) pada tahun 2011, Literasi 

dan Numerasi (LINUS) pada tahun 2010, Satu Murid Satu Sukan (1M1S) pada tahun 

2010 dan Memartabatkan Bahasa Melayu  dan memperkasakan Bahasa Inggeris 

(MBMMBI) pada tahun 2011. Justeru itu, kesemua perubahan yang sedang dilaksanakan 

memerlukan kebijaksanaan kepimpinan guru besar untuk menerima perisian dan 

melaksanakan perubahan-perubahan itu sepenuhnya dengan baik. Walau bagaimanapun, 

kejayaan atau keberkesanan sangat bergantung kepada kerjasama dan motivasi guru-guru.  

 

Di Malaysia terdapat 523 buah sekolah Tamil yang di pimpin oleh guru besar. Seramai 

lebih kurang 7845 orang pendidik mengajar di sekolah Tamil di Semenanjung Malaysia 

seperti termaklum di laman web KPM (1982). Kebanyakan masyarakat India menghantar 

anak mereka ke sekolah Tamil. Justeru, para pemimpin dan para pendidik memainkan 

peranan yang penting dalam menentukan arah tuju pelajar-pelajar daripada sekolah 

Tamil. Dalam hal ini, sebagai tenaga mengajar, guru-guru perlu sangat perihatin tentang 

kurikulam seperti landasan KPM terhadap cara-cara pengajaran, pembelajaran dan 

penilaian pelajar (Lim, 1996). Guru-guru memainkan peranan penting untuk 

mencemerlangkan pencapaian KPM selaras dengan Wawasan 2020 (Jazmi Md Isa Md, 

2009). 

 

Demi menyahut cabaran Wawasan 2020, Kementerian Pendidikan telah menetapkan 

wawasannya yang tersendiri untuk mewujudkan sistem pendidikan yang terbaik. Hal ini 

bertujuan bagi menghasilkan insan yang mempunyai daya ketahanan tinggi bagi 

memenuhi aspirasi dan kehendak individu, masyarakat dan negara.  Kewujudan Falsafah 

Pendidikan Negara, pada tahun 1988 menjadi teras dan tunjang bagi semua aktiviti dan 

program pendidikan yang selaras dengan Wawasan 2020. Guru Besar sebagai pemimpin 

dan pengurus di sekolah menjadi faktor utama bukan sahaja dalam menentukan kejayaan 

sesebuah sekolah, malah dengan kepemimpinan dan kepengurusan, serta visi dan misi, 

pengetua boleh menentukan hala tuju mana-mana institusi yang diamanahkannya 

kepadanya.  Oleh itu, untuk melahirkan sekolah yang cemerlang dan terbilang, guru besar 

perlu menonjolkan kecemerlangan dari segi kepimpinan. 
 

Geltner (1981) telah mengenal pasti lima peranan guru besar atau guru besar yang 

dikaitkan dengan keberkesanan dari segi pencapaian sekolah.  Sehubungan itu, peranan 

ini dikelaskan oleh Geltner (1981) berdasarkan persepsi guru yang bekerja dalam sekolah 

tersebut. Peranan-peranan ini turut diperbincangkan di dalam kajian Jazmi Md Isa (2009), 

Jaafar Muhammad Muhammad (1995), dan Hussein Mahmood (1993).  Kelima-lima 

peranan itu termasuk: 

 

1. Guru besar dianggap sebagai seorang yang mengetahui. Justeru itu, beliau dianggap 

sebagai seorang yang penting dalam tugas  di sekolah.  Guru besar mengetahui dan 

menjelaskan apa yang dipercayainya tentang matlamat dan tujuan tugasan mereka.  

Guru-guru faham dan berkongsi  apa yang dipercayai oleh guru besar serta turut 

memberi sokongan kepadanya. Oleh yang demikian, kerja-kerja di sekolah dapat 

dijalankan dengan berkesan dan penuh bererti melalui perpaduan yang wujud dalam 

kalangan guru. 

 

2. Guru besar dianggap sebagai model pendidikan. Hal ini memberi tanggapan Guru 

besar sebagai model yang mengubah tingkahlaku guru dengan menunjukkan contoh 

dan teladan yang baik.   

 

3. Guru besar dianggap sebagai penyokong pendidikan. Guru-guru menganggap guru 

besar sebagai sumber untuk mendapat sokongan. Guru-guru memahami  bahawa 

sokongan guru besar sejak mereka mula bertugas memberi kesan yang mendalam 

kepada mereka dan  bidang profesionalisme pendidikan. 

 

4. Guru besar dianggap sebagai rakan sependidikan. Hal ini menunjukkan bahawa guru 

menganggap guru besar sebagai rakan seperjawatan dalam hubungan dengan pelajar 

dan ibu bapa. Guru besar berpengetahuan luas tentang program pendidikan, prestasi 

pelajar serta sentiasa berusaha membuat keputusan secara kolektif untuk mencapai 

matlamat pengajaran. 

 

5. Guru besar sebagai orang yang memulakan perubahan pendidikan. Di dalam hal ini, 

guru melihat guru besar sebagai penentu utama dalam pelaksanaan inovasi di sekolah.  

Punca perubahan di sekolah mewujudkan kerjasama antara guru besar dan guru.  

Guru-guru akan turut merasakan bahawa mereka terlibat terus dalam membuat 

keputusan tentang perkembangan dan reformasi pengajaran sekolah.  

 

Selain faktor kepimpinanan guru besar, Yaakob Daud (2008) berpendapat bahawa 

institusi pendidikan sangat berkesan jika tenaga pengajar mendapat mencari kepuasan 

kerja. Dalam hal ini, staf sesebuah organisasi  berkerja lama atau meninggalkan 

tempatnya bergantung kepada emosi kegembiraannya. Oleh itu, keadaan psikologi 

pekerja juga mempunyai hubungan yang ketara dengan sifat suka duka tempat pekerjaan 

mereka (Ruchi, 2009).  

 

Pendidikan merupakan nadi pembangunan sesebuah negara, bangun atau runtuhnya 

sesebuah negara tersangat bergantung kepada maju dan mundurnya pendidikan di negara 

berkenaan. Oleh itu, demi kemajuan dan keupayaan negara kita Malaysia dalam 

menangani cabaran globalisasi yang berkembang dengan pesat, kita harus memastikan 

pendidikan di negara kita dapat berubah mengikut tuntutan zaman, beroperasi secara 

berkesan dan berselaras dengan perkembangan pendidikan dunia terkini. Negara kita 

Malaysia mengamalkan sistem pentadbiran pendidikan secara sentralisasi, dasar dan hala 

tuju secara menyeluruh pendidikan negara telah pun ditetapkan oleh Kementerian 

Pelajaran Malaysia, dan sekolah-sekolah di seluruh negara dipertanggungjawabkan untuk 

melaksanakan segala dasar yang telah ditetapkan. Oleh yang demikian, berjaya atau 

gagalnya sesuatu dasar kerajaan tersangat bergantung kepada keberkesanan 

kepemimpinan pengetua atau guru besar di peringkat sekolah dan institusi pendidikan di 

seluruh negara.  

 

Menurut Balasandran A. Ramiah (2006) pemimpin yang berwibawa adalah salah satu 

faktor yang penting dalam menentukan kejayaan sesebuah organisasi. Justeru, banyak 

langkah telah pun diambil oleh kerajaan dan Kementerian Pelajaran Malaysia dalam 

usaha mempertingkatkan lagi kualiti pendidikan negara supaya tercapainya hasrat 

kerajaan untuk menjadikan Malaysia sebagai pusat kecemerlangan pendidikan (Center for 

academic excellence) di rantau Asia dan juga di peringkat kebangsaan pada abad ke-21. 

Balasandran A. Ramiah (2006) juga menyatakan bahawa masyarakat tidak dapat 

menafikan kebenaran bahawa, hanya menerusi peningkatan pendidikan negara kita ke 

taraf dunia yang dapat kita menjana pembangunan sumber manusia negara kita dari segi 

kuantiti dan kualiti. Selain itu, faktor ini juga dapat merealisasikan impian untuk 

mentransformasikan Malaysia menjadi sebuah negara maju pada tahun 2020 seperti yang 

disarankan oleh bekas Perdana Menteri Tun Dr. Mahathir Mohamad pada Majlis 

Perdagangan Malaysia pada 28 Februari, 1991. Sehubungan itu, pengumuman Pelan 

Induk Pembangunan Pendidikan (PIPP,2006-2010) oleh bekas Perdana Menteri Malaysia, 

Datuk Seri Abdullah Bin Hj. Ahmad Badawi pada tahun 2007 pula bermatlamat untuk 

menyediakan seluas-luas akses, meningkatkan ekuiti serta memastikan pendidikan 

berkualiti dinikmati oleh semua rakyat Malaysia. 

 

Selain itu, dalam pelancaran enam teras bidang keberhasilan utama negara (NKRA) oleh 

perdana menteri kita Datuk Seri Najib Tun Razak di Putrajaya (Bernama, 27 Julai 2009), 

umumnya tetap memberi keutamaan dalam bidang pendidikan berkualiti. Empat sub-

NKRA iaitu memperluas dan memantapkan pendidikan prasekolah, meningkat kadar 

literasi dan numerasi, mewujudkan sekolah berprestasi tinggi dan mengiktiraf pengetua 

dan guru besar yang menunjukkan prestasi cemerlang. Dalam pemilihan sekolah 

berprestasi tinggi (SBT), sumbangan dan kepimpinan pengetua atau guru besar yang 

berjaya melonjakkan kecemerlangan sekolahnya sehingga terpilih sebagai sekolah 

berprestasi tinggi diberi ganjaran dan pengiktirafan (Bernama, 27 Julai 2009). 

 

Guru besar merupakan orang yang terutama di peringkat sekolah untuk menyokong dan 

memastikan kejayaan pelaksanaan teras yang berkaitan di peringkat sekolah. Hal ini 

menunjukkan bahawa, kualiti kepimpinan yang tinggi adalah sangat diperlukan untuk 

mengurus dan mentadbir sekolah bagi melahirkan generasi berkualiti. Demi keberkesanan 

pelaksanaan segala dasar pendidikan secara efektif dan inovatif di peringkat sekolah kita 

memerlukan kepimpinan guru besar yang berkesan. Dalam hal ini, guru besar haruslah 

berpandangan jauh, proaktif dan berani melakukan perubahan demi kepentingan dan 

masa depan pelajar mengikut perkembangan dan kesesuaian zaman, dan seterusnya 

membimbing dan berusaha untuk melonjakkan pencapaian sekolahnya ke peringkat yang 

paling gemilang. Hussein  Mahmood (1993) dan Edmonds (1979) berpendapat bahawa, 

kejayaan sesebuah sekolah terletak di tangan pengetua atau guru besar. Hal ini 

menunjukkan bahawa, pengetua atau guru besar haruslah mempunyai pelbagai kebolehan, 

selain daripada memiliki kebolehan mengajar yang dapat menjadi teladan dan rujukan 

kepada para guru. Selain itu, pengetua atau guru besar juga harus berkebolehan untuk 

menginterpretasikan perubahan dalam sekolah, berkemahiran menggunakan gaya 

kepimpinan yang bersesuai dan tepat pada situasi yang berlainan, mampu memotivasikan 

guru, staf dan pelajar supaya lebih berminat dan berkomited dengan segala urusan dan 

aktiviti di sekolah. 

 

Menurut Jemaah Nazir Sekolah (2003) dalam kajian kepimpinan di sekolah berkesan 

semenanjung Malaysia, didapati bahawa pemimpin sekolah yang berkesan memberi 

perhatian yang berat terhadap aspek-aspek kepimpinan seperti gaya kepimpinan, budaya 

ilmu dan berfikir, permuafakatan, motivasi dan dorongan,kepimpinan kurikulum dan 

pengupayaan kepimpinan di tempat kerja. Berdasarkan kepada dapatan berkenaan, maka 

aspek-aspek tersebut telah di tetapkan sebagai indikator prestasi oleh Nazir Sekolah untuk 

mengukur keberkesanan kepimpinan di sekolah. 

 

Di samping itu, guru besar harus juga berupaya memperoleh kerjasama yang erat dari 

komuniti tempatan dalam usaha membangunkan dan membina suasana sekolah yang 

konduksif untuk aktiviti pengajaran dan pembelajaran dalam usaha pembentukan pelajar, 

modal insan kelas pertama di bangku sekolah. Hal ini menunjukkan bahawa di dalam 

penentuan keberkesanan dan kejayaan sesebuah sekolah, kepimpinan guru besar yang 

selalu dijadikan fokus utama oleh masyarakat. Kita tidak dapat melarikan diri daripada 

hakikat bahawa, ibu bapa menaruhkan kepercayaan yang tinggi kepada sesebuah sekolah 

jika mereka mempunyai kepercayaan yang tinggi pada kepimpinan guru besar. 

 

Kita sedia maklum bahawa terdapat pelbagai lagi unsur yang turut menyumbang kepada 

kejayaan sesebuah sekolah. Menurut Fiedler (1967), kepimpinan melibatkan interaksi 

antara tiga unsur, iaitu pemimpin, pengikut dan situasi. Ketiga-tiga unsur, samada 

kepemimpinan guru besar sendiri atau pun guru sebagai pengikut akan menghasilkan 

impaknya yang berlainan pada situasi atau sekolah yang berlainan. Maka ketiga-tiga 

unsur, kepimpinan guru besar, guru serta pengamalan faktor kepimpinan dalam pelbagai 

aspek yang mempengaruhi keberkesanan sekolah harus di beri perhatian serius (Fiedler, 

1967). 

 

1.2  Pernyataan Masalah   

Satu kaji selidik JobStreet.com (2012) mengenai Kepuasan Pekerjaan Warga Kerja di 

Malaysia, menunjukkan bahawa 78 peratus daripada responden tidak gembira dengan 

pekerjaan semasa masing-masing. Dalam meneliti isu ini, pendapat biasa menyatakan 

bahawa sebab utama ramai bakat muda meninggalkan syarikat masing-masing adalah 

berikutan gaji yang rendah. Faktor lain ialah hubungan yang dingin dengan penyelia 

terdekat atau ketua masing-masing. Syarikat itu menyatakan bahawa baki 22 peratus 

responden, yang kini gembira bekerja menunjukkan tiga faktor utama yang 

mempengaruhi kegembiraan masing-masing. Sebanyak 50 peratus daripada mereka 

mendakwa gembira dengan pengalaman bekerja dan cabaran bekerja, 21 peratus suka 

dengan ketua masing-masing yang menghargai dan menilai produktiviti masing-masing 

manakala 19 peratus gembira kerana persahabatan dengan rakan-rakan sekerja. 

 

Sehubungan itu, ramai penyelidik telah mendapati terdapat pengaruh signifikan terhadap 

kepuasan kerja seseorang guru disebabkan oleh faktor kepimipinan di sekolah (Abdul 

Ghani Kanesan Abdullah, 2005). Keputusan kajian menunjukkan bahawa tiada suatu 

kerangka teori kepemimpinan yang dominan, yang perlu diamalkan oleh para guru besar. 

Ini bererti guru besar boleh menggunakan apa-apa kerangka orientasi kepemimpinan 

asalkan matlamat organisasi tercapai dan orang bawahan puas hati dengan kerja mereka. 

Terdapat banyak kajian yang mengaitkan antara teori kepemimpinan ini dengan 

keberkesanan dan prestasi organisasi serta prestasi akademik pelajar, tetapi kajian-kajian 

yang mengaitkan antara kerangka teori orientasi kepemimpinan ini (Path Goal Theory) 

dengan kepuasan kerja guru tidak banyak dilakukan. 

 

Akibatnya hubungan antara kerangka teori orientasi kepemimpinan ini dengan kepuasan 

kerja guru tidak begitu jelas. Bukan sahaja terdapat percanggahan dapatan, Yukl (1989) 

pula mendapati faktor kepemimpinan hanya menyumbang sejumlah kecil varian kepuasan 

kerja. Pernyataan di atas menunjukkan bahawa guru besar adalah orang penting yang 

perlu memainkan peranan dalam menjayakan agenda pendidikan di sesebuah sekolah 

khasnya dan pendidikan negara amnya. Namun begitu, timbul persoalan apakah gaya 

kepemimpinan seseorang guru besar untuk menjayakan agenda pendidikan itu dapat 

memberikan kepuasan bekerja kepada guru-guru di bawah pentadbirannya. 

 

Berdasarkan persoalan di atas kajian ini akan cuba mengenal pasti persepsi guru-guru 

terhadap stail kepimpinan guru besar dan sejauhmana persepsi ini mempengaruhi 

kepuasan kerja dalam kalangan guru-guru SJK(T) di daerah Jempol dan  Jelebu , Negeri 

Sembilan. Menurut Balasandran A. Ramiah (2006), objektif yang dibentuk oleh guru 

besar kadang kala sukar dicapai oleh guru sekolah. Kesannya, ramai guru berasa tidak 

puas hati. Oleh yang demikian, adalah wajar untuk melihat jenis kepimimpinan yang 

diterima umum oleh guru. Melalui kajian ini, pengkaji sebagai guru besar ingin 

mengetahui jenis kepimpinan yang bersesuaian untuk meningkatkan kepuasan kerja. 
 

1.3  Objektif Kajian 

Objektif umum kajian  ini adalah untuk mengenal pasti hubungan atau korelasi antara 

gaya kepemimpinan dengan kepuasan kerja guru di sekolah-sekolah rendah kebangsaan 

Tamil di daerah Jempol dan  Jelebu , Negeri Sembilan. Kajian ini adalah; 

1. Untuk mengenal pasti hubungan di antara kepimpinan mengarah (directive) 

dengan  kepuasan kerja 

2. Untuk mengenal pasti hubungan di antara kepimpinan berorientasikan kejayaan 

(result oriented) dengan kepuasan kerja 

3. Untuk mengenal pasti hubungan di antara kepimpinan menyokong (supportive) 

dengan kepuasan kerja 

4. Untuk mengenal pasti hubungan di antara kepimpinan berserta (participative) 

dengan kepuasan kerja 

5. Untuk mengenal pasti jenis kepimpinan yang paling dominan mempengaruhi 

kepuasan kerja 

1.4  Persoalan Kajian 

1. Apakah hubungan di antara kepimpinan mengarah (administritive) dengan 

kepuasan kerja dalam kalangan guru sekolah Tamil? 

 

2. Apakah hubungan di antara kepimpinan berorientasikan kejayaan (result oriented) 

dengan kepuasan kerja dalam kalangan guru sekolah Tamil? 

3. Apakah wujud hubungan di antara kepimpinan menyokong (supportive) dengan 

kepuasan kerja dalam kalangan guru sekolah Tamil? 

 

4. Apakah wujud hubungan di antara kepimpinan berserta (participative)   dengan 

tahap kepuasan kerja? 

 

5. Apakah jenis kepimpinan yang paling dominan mempengaruhi tahap kepuasan 

kerja? 

 

1.5  Kepentingan Kajian 

 

1.5.1 Kepentingan secara teoritikal 

Dapatan kajian ini akan membentuk kerangka teori orientasi kepemimpinan ini dengan 

kepuasan kerja guru yang lebih jelas. Selain itu, dapatan kajian ini  akan menentukan 

sama ada wujudnya perkaitan ataupun percanggahan seperti mana dalam kajian yang lain. 

  

1.5.2 Kepentingan secara praktikal 

Pada keseluruhannya kajian ini akan membantu banyak pihak bekaitan dengan 

kepimpinan pengurus sekolah dan kepuasan kerja guru-guru. Pertamanya hasil kajian ini 

dapat membantu pihak-pihak tertentu dalam menangani masalah yang berkaitan dengan 

kepimpinan guru besar.  

 

Dapatan dari kajian ini juga diharap dapat meningkatkan pengetahuan para guru besar 

berhubung dengan gaya kepimpinan yang sesuai untuk diamalkan  dan yang berkaitan 

dengan kepuasan kerja guru. Selain itu, pengetahuan mengenai gaya kepimpinan diharap 

dapat memberi alternatif kepada guru besar untuk mempertingkatkan keberkesanan 

kepimpinannya. Adalah diharapkan kajian ini dapat memberi pengetahuan kepada guru 

yang sedia ada dan bakal guru tentang gaya kepimpinan dalam meningkatkan tahap 

kepuasan kerja guru. 

 

  Dari segi aplikasi, kajian ini penting kepada  Kementerian  Pelajaran Malaysia amnya 

serta pihak sekolah dan institut pendidikan guru khususnya bagi melaksanakan 

penambahbaikan terhadap pembentukan dan peningkatan kualiti gurubesar. Dapatan 

kajian ini boleh menjadi asas kepada  pengemaskinian dasar terutamanya  berkaitan dasar 

pemantapan guru seperti yang digariskan dalam Rancangan Malaysia ke-10 (Unit 

Perancang Ekonomi, 2010).  Akhir sekali, kajian ini juga diharap dapat menjadi panduan 

kepada penyelidik-penyelidik lain yang menunjukkan minat menjalankan kajian 

mengenai gaya sesuatu kepimpinan. 

 

1.6  Limitasi Kajian 

Batasan kajian ini merujuk kepada beberapa faktor seperti lokasi dan teori yang 

digunakan. Kajian ini hanya dijalankan di Sekolah Tamil di Daerah Jempol dan Jelebu, 

Negeri Sembilan Darul Khusus. Tumpuan diberikan kepada sekolah ini berdasarkan 

faktor penjimatan masa memandangkan penyelidik merupakan seorang pengetua di 

sekolah ini.   

 

Kajian ini juga hanya merujuk kepada empat (4) pembolehubah kepimpinan iaitu 

mengarah, berorentasikan kejayaan, menyokong dan beserta. Keempat-empat 

pembolehubah diperoleh daripada Teori Path-Goal (House & Mitche1l, 1974). Kajian-

kajian lepas mengaitkan kepimpinan pengetua dengan gaya kepimpinan transformasi dan 

transkasi  

 

1.7  Hipotesis 

H01 : Tidak terdapat hubungan signifikan di antara kepimpinan mengarah (directive) 

dengan kepuasan kerja. 

 

H02: Tidak terdapat hubungan signifikan di antara kepimpinan berorientasikan kejayaan 

(result oriented) dengan kepuasan kerja. 

 

H03: Tidak terdapat hubungan signifikan di antara kepimpinan menyokong (supportive) 

dengan kepuasan kerja. 

 

H04: Tidak terdapat hubungan signifikan di antara kepimpinan berserta (participative) 

dengan kepuasan kerja. 

 

H05: Tidak terdapat jenis kepimpinan yang paling dominan mempengaruhi kepuasan 

kerja. 

1.8  Definisi Operasional 

Definisi yang dikemukakan di sini bertujuan memberi gambaran lebih jelas bagi sesuatu 

istilah serta bagi mengelakkan kekeliruan. Ini kerana istilah-istilah yang didefinisikan itu 

membawa maksud yang khusus dalam konteks penyelidikan ini. 

 

1.8.1  Kepuasan Kerja 

Kepuasan kerja merupakan sikap umum individu terhadap kerja. Individu yang 

mempunyai kepuasan kerja yang tinggi akan mempunyai sikap positif terhadap kerjanya. 

Kepuasan kerja juga merupakan satu keadaan emosi yang menyeronokkan atau positif 

kesan daripada pujian yang diberikan terhadap kerja yang dilakukan ataupun pengalaman 

kerjanya. Dalam kajian ini, kepuasan kerja dalam lima dimensi pekerjaan berdasarkan 

Teori Dua Faktor Herzberg digunakan iaitu keadaan pekerjaan pada masa sekarang, 

ganjaran, peluang kenaikan pangkat, penyeliaan dan rakan sekerja (Abu, 2010). 

 

1.8.1 Persekitaran Kerja  

Pekerjaan merupakan keadaan kerja yang dipikul, situasi dan persekitaran yang wujud di 

sekitar pensyarah dalam proses menjalankan tugas, fungsi dan peranannya di institusi 

pengajian  tinggi (Ali & Mohammed, 2006). 

 

1.8.2 Gaji 

Gaji boleh ditakrifkan sebagai upah, ganjaran atau pendapatan yang diperoleh oleh 

seseorang atas balasan kerja yang telah dilakukan mengikut syarat-syarat yang telah 

dipersetujui sebelum melakukan kerja tersebut. Ganjaran atau upah ini merupakan segala 

imbuhan yang diterima dari pihak majikan samada dalam bentuk wang tunai ataupun 

faedah-faedah sampingan yang lain. Sebahagian besar daripada ganjaran yang diterima 

adalah dalam bentuk wang tunai (Carlan, 2007). 

 

1.8.3 Kenaikan pangkat 

Kenaikan pangkat adalah keterbukaan peluang untuk menjawat jawatan yang lebih tinggi 

dalam organisasi. Kenaikan pangkat bermakna perubahan fungsi, peranan dan 

tanggungjawab kerja, kenaikan gaji, serta pertambahan kemudahan-kemudahan yang 

lainnya, pertambahan kuasa dan autoriti serta peningkatan status di dalam organisasi 

(Konstatinos, 2010). 

1.8.4 Penyeliaan 

Penyeliaan didefinisikan sebagai segala fungsi dan aktiviti yang dilakukan oleh pihak 

pengurusan dalam memastikan segala perancangan dapat dilaksanakan mengikut masa 

yang telah ditetapkan. Kepuasan terhadap penyeliaan dinilai dari tiga aspek yang penting 

iaitu hubungan peribadi, bantuan teknikal dan gaya pengurusan (Michael, 2010). 

 

1.8.5 Rakan sekerja 

Rakan sekerja ditakrifkan sebagai individu atau kumpulan yang bekerja bersama-

sama,mempunyai taraf dan tanggungjawab yang sama atau hampir sama dalam sesebuah 

organisasi atau dalam situasi persekitaran yang serupa (Chuan, 2008 ). 

 

1.8.6  Stail Kepimpinan Mengarah 

Stail kepimpinan adalah pemimpin memberitahu subordinat apa yang diharapkan 

daripada mereka, memberikan tunjuk ajar yang khusus mengenai apa yang harus 

dilakukan dan menunjukkan cara melakukannya (House & Mitchell ,1974). 

 

1.8.7  Stail Kepimpinan Menyokong 

Menurut Evans & Brueckner (1992), dalam stail kepimpinan ini, pemimpinnya bersikap 

ramah, boleh dibawa berunding dan mengambil berat tentang status, kebajikan dan 

keperluan pekerjanya.  Seseorang penyelia dengan ‘polisi terbuka’ akan menggalakkan 

subordinatnya untuk berunding tentang apa jua masalah. 

 

1.8.8  Stail Kepimpinan Berserta (Partisipatif) 

Pemimpin berunding dengan pekerja, membincang dan menimbang cadangan-cadangan 

ini sebelum membuat keputusan. Pemimpin yang membuat keputusan berdasarkan suara 

kumpulan pekerja, menggunakan stail kepimpinan ini (House & Filley,1969). 

 

1.8.6  Stail Kepimpinan Berorientasikan Kejayaan 

Menurut House & Mitchell (1974), pemimpin menentukan matlamat-matlamat yang 

mencabar. Pemimpin mengharapkan pekerja memberikan persembahan pada tahap 

tertinggi, mahukan peningkatan yang berterusan dalam kualiti kerja. Pemimpin juga 

menunjukkan darjah keyakinan yang tinggi supaya pekerja rasa bertanggungjawab, 

menunjukkan usaha dan mencapai matlamat yang mencabar. 

1.9 Kesimpulan 

Bab ini telah menerangkan tujuan kajian berdasarkan masalah kajian yang dinyatakan 

dalam pernyataan masalah. Hipotesis kajian pula dibentuk berdasarkan objektif kajian. 

Penyelidik juga menyatakan kepentingan kajian dari segi teoritikal dan praktikal. Bab 

seterusnya akan membincangkan sorotan kajian lepas tentang kepuasan kerja dan 

hubungannya dengan kepimpinan terhadap organisasi. 

